
ABSTRAKT

E tërë ideja e punimit është realizimi i një hulumtimi për të identifikuar dhe analizuar gjendjen
e marketingut digjital. Andaj, punimi është i ndarë në disa kapituj ku përveç hyrjes përfshihen:
-

Shqyrtim literature; ku bëhet shpjegimi i detajuar i të dy nocioneve dhe
karakteristikave të tyre;

-

Deklarimi i problemit; që trajton problematikën se pse është zgjedhur pikërisht kjo
temë;

-

Metodologjia, ku shpjegohet mostra e cila është hulumtuar dhe çfarë pyetësor janë
përdorur;

-

Rezultatet; ku përshkruhen në mënyrë të detajuar rezultatet e nxjerra nga mostra e
hulumtuar;

-

Diskutime dhe konkluzione; ku janë paraqitur përfundimet nga hulumtimi;

-

Rekomandimet; ku jepen rekomandime se si do të mund të përmirësohej gjendja e
marketingut digjital.

HYRJE

Marketingu nuk është një seri aktivitetesh të kufizuara të cilat shpesh perceptohen si të
tilla edhe nga publiku i gjerë edhe nga vet bizneset, si aktivitete të shitjes dhe publicitetit.
Në fakt, me marketing nënkuptohen të gjitha ato aktivitete që ndërmarrja duhet të
ndërmarrë për të fituar dhe mbajtur konsumatorët për një kohë sa më të gjatë për të arritur
nje qëllim te caktuar, aktivitetet e marketingut fokusohen në ofrimin e vlerave në vendin
e duhur, në kohën e duhur dhe me çmimin që është i pranueshëm për konsumatorët. Edhe
pse ekzistojnë shumë definicione të marketingut, mund të vërehet qartë se të gjitha këto
definicione konvergjojnë kah një pikë dhe ajo është se marketingu është tërësi e
aktiviteteve që ndërmarrja merr për të plotësuar nevojat e konsumatorëve në mënyrë sa
më të kënaqshme. Marketingu ofron një pamje të vërtetë dhe të veçantë e cila evoluon me
një shpejtësi të madhe në marrëdhëniet dhe komunikimin me konsumatorë
(Gummesson,2012 ).
Interneti, një fenomen i cili ka arritur një shtrirje globale çdo dite e më shumë së bashku
me teknologjinë janë duke interferuar në veprimet tona ditore individuale dhe biznesore.
Duke i’u falënderuar internetit jeta në përgjithësi ka ndryshuar në shume aspekte, këtu
duke përfshirë dhe mënyrën se si ne i realizojmë aktivitet tona, duke ndërhyrë edhe në
mënyrën e komunikimit me persona dhe kompani me mijëra kilometra larg, si dhe në atë
se si ne blejmë mallrat apo produktet për te cilët jemi të interesuar. Ku deri para 20 viteve
shumica prej nesh nuk kemi mundur ta imagjinojmë internetin si një dyqan, sot ne vetëm
me një “click” prej telefonit tonë i realizojmë që të dy veprimet (Virjan, 2013).
Sipas Institutit të Marketingut Digital, "Marketing Digital është përdorimi i kanaleve
digjitale për të promovuar ose marketuar produkte dhe shërbime për konsumatorët dhe
bizneset e synuara" (Monnappa, 2017).
Termi ‘’Digital Marketing’’ u përdorë për herë të parë në vitet 1990. Më se shumti u ngrit
me ardhjen e internetit dhe zhvillimin e platformës web 1.0. Platforma web 1.0 i lejoi
përdoruesit të gjenin informacionin që dëshironin, por nuk i lejonte ata ta shpërndanin
këtë informacion në internet. Deri në atë kohë, tregtarët në mbarë botën ende nuk ishin të

sigurt për platformën digjitale. Ata nuk ishin të sigurt nëse strategjitë e tyre do të
funksiononin pasi që interneti ende ishte në hapat fillestare të zhvillimit (Monnappa,
2017). Marketingu mund të çojnë në rritje të konsiderueshme të të ardhurave, të numrit
të konsumatorëve dhe të përhapjes së emrit të kompanisë. Jo vetëm kaq, por ato janë një
kanal marketimi me kosto më të ulët që bizneset e vogla mund ta shfrytëzojnë për të
depërtuar direkt tek konsumatorët dhe për të shitur prodhimet. Reklamat në internet janë
mënyra efikase për t`ja përcjellë mesazhin klientëve të mundëshëm, duke ju lejuar që të
depërtoni në një klientelë më të madhe dhe duke ulur ndjeshëm shpenzimet e marketimit.
Ndryshe nga shumica e programeve të marketingut që janë të vështira për t`i ndjekur,
reklamat me internet të japin një ide të drejtëpërdrejtë të fitimit nga investimi i bërë në
marketing si dhe ndihmojnë për tër të ndërtuar një bazë më të madhe klientësh dhe të
ardhurash. Klientët e sotëm e vizitojnë internetin jo vetëm për lajme nga teknologjia apo
për të blerë, por edhe si një burim për të njohur produkte dhe shërbime të ndyshme.
Studimet e reja të kompanive “Kelsey Group” dhe “ConStat” tregojnë se 80 përqind e të
rriturve amerikanë e përdorin internetin si burim informacioni ku kërkojnë të blejnë
produkte dhe shërbime në zonën ku banojnë. Reklamat me internet jo vetëm që ndihmojnë
për të shtuar trafikun në një faqe të caktuar interneti por edhe ndikojnë pozitivisht në
shitjet me mënyra tradicionale, pasi shërbejnë si burim për të përhapur emrin e
kompanisë. Shumë kompani të mëdha me fushata tradicionale marketingu zgjedhin
rrugën e rekalmave me internet dhe deri më tani kanë arritur sukses shumë të madhë. Ky
numër i kompanive të ndryshme që reklamojnë përmes internetit është në rritje të
vazhdueshme. Përparësia e reklamimit në internet dhe krahasimi me mediat
tjera.Reklama në internet na ofron komunikim të shpejtë me blerësin, i cili menjëherë
mund të porosisë produktin e kërkuar. Blerësi potencial në çdo moment mund të kthehet
në reklamë dhe të vërtetojë edhe një herë shërbimet që i ofrojmë ose në lidhje me
informacionet e kompanisë sonë. Çdo ndryshim i informacioneve të prodhimeve tona, i
pari do ta shikojë vizitori i internetit.
Nga gjithë ajo që u tha më lartë gjatë këtij punimi vijmë në përfundim se duhet të shtohet
interesimi pë reklamimin e aktiviteteve tona përmes internetit.

Me këtë formë të

marketingut ne bëjmë zgjedhjen e duhur. Interneti na mundëson të reklamojmë në mënyrë

të shpejtë në mbarë botën, tek të gjithë ata që janë të interesuar për produktet apo
shërbimet tona. Reklamimi në internet është mënyra më e mirë për të bërë të njohur
aktivitetin tonë, një mjet i ri dhe i gjerë informacioni që është aplikuar me sukses me vite
me radhë në të gjitha vendet e tjera të botës. Tashmë ky realitet i shumëpritur gjeti
ballafaqimin e tij edhe në sytë dhe mendjet e te gjithëve. Të reklamojmë aktivitetin tonë
në internet, do të thotë të identifikohemi më shpejtë dhe më shumë, do të thotë të jemi më
të suksesshëm se të tjerët, do të thotë të renditemi më lartë se të tjerët në motorët kryesor
të kërkimit, do të thotë të kemi një trafik më të madhë vizitorësh, duke i përmbledhur të
gjitha në një fjali të vetme; do të thotë që kemi gjetur portën e cila na mundëson një
publicitet në masë të gjerë. Stop reklamave marrëzishtë të shtrenjëta nëpër TV dhe Radio,
tani kemi mundësinë të paguajmë më lirë dhe të arrijmë një sukses më të shpejtë. Interneti
gjithmonë e më shumë po bëhet rruga kryesore e çdo aktiviteti dhe biznesi në botë.
Kompanitë duhet patjetër të bëhen pjesë e këtij komuniteti të gjerë, të përfshihen në erën
e re të virtualizimit dhe teknologjisë bashkëkohore. Tani nuk është më e vështirë të hapim
një biznes dhe të reklamojmë atë me sa më pak shpenzime dhe të jetë sa më fitimprurës.
Nëpërmjet tij, mund të blejmë, të shesim, të tregtojmë dhe të konkurrojmë me firmat të
tjera. Forma më e re dhe më e ndershme për një biznes më të sigurtë dhe të suksesshëm
padyshim që sot është Marketingu Elektronik (Keith, 2015).
Viti 1993 shënoi fillimin e tranzicionit në epokën digjitale të marketingut. Për shkak të
kësaj zhvendosje graduale, viti 1994 hyri me teknologji të reja në tregun digjital. Duke
ndjerë një mundësi, Google filloi të zgjerohet shumë duke futur produkte të tilla si
AdWords, të cilat janë reklama me tre rreshta që shfaqen në krye ose në të djathtë të
rezultateve të motorëve të kërkimit, dhe AdSense - që është një skemë reklamimi me
kosto për klikim. Me kalimin e kohës, Google e kuptoi vlerën e analizimit të tregut se
cfare po kerkon dhe pastaj i drejtoi reklamat në bazë të interesave të përdoruesve dhe
kështu u bë një lojtar i rëndësishëm në botën e biznesit. Pastaj erdhi Web 2.0, ku njerëzit
u bënë pjesëmarrës më aktiv sesa të mbeteshin përdorues pasiv. Web 2.0 i lejoi
përdoruesit të bashkëveprojnë me përdoruesit dhe bizneset e tjera. Etiketat si autostrada
super informative filluan të aplikohen në internet. Si rezultat, vëllimet e qarkullimit të
informacionit, duke përfshirë kanalet e përdorura nga markeret digjital, u shumëfishuan,
3

dhe deri në vitin 2004, reklamimi dhe marketingu në internet vetëm në SHBA solli
perfitime rreth 2.9 miliardë dollarë.
Së shpejti, filluan të shfaqen faqet e rrjeteve sociale. MySpace ishte faqja e parë e rrjeteve
social që kishte arritur, së shpejti per t’u pasuar nga Facebook. Shumë kompani e kuptuan
rëndesinë e hapjeve të faqeve te reja, duke filluar të hapnin hapsira të reja dhe mundësi
për të shfaqur produktet dhe brendet e tyre. Kjo epokë hapi rrugë të reja për biznese dhe
sinjalizoi fillimin e një kapitulli të ri për biznesin (Keith, 2015).
Përveç përdorimit të internetit për komunikim social, ditëve të sotme ai është duke u
përdorë shumë edhe në botën e marketingut dhe të bërit biznes në përgjithësi. Shpenzimet
e dedikuara në marketing digjital dhe shitje online çdo vit e më shumë po rriten anë e
mbanë botës. Në vitin 2013, shpenzimet totale në marketing digjital sa i përket aspektit
global e kanë arritur shifrën rreth 121.47 milion $, ndërsa pritjet janë që deri në vitin 2018
kjo shifër të shkoj deri në 252.02 milion $ (Statista, 2015).Gjithashtu, edhe shpenzimet
sa i përket shitjeve online janë duke u rritur shume ndër vite, të cilat e arrijnë një shumë
prej 562.66 milion $ në Kine, 349.06 milion $ në SHBA e të tjera (Keith, 2015).
E tërë ideja e punimit është realizimi i një hulumtimi për të identifikuar dhe analizuar
gjendjen e marketingut digjital.

2

SHQYRTIMI I LITERATURËS

Në këtë kapitull do të trajtohen tema për marketingun, marketingun digjital, mjetet e
marketingut digjital (rrjetet sociale, ueb faqe, e-commerce) etj. Zhvillimi i internetit dhe
teknologjive përcjellëse ka sjellë mundësi të shumta në zhvillimin e marketingut dhe
përdorimin e mjeteve të marketingut për të komunikuar dhe promovuar risi të ndryshme
nga segmente të ndryshme të industrive. Ky zhvillim ka hapur dritare të re të mundësive
të cilat kanë qenë të pa imagjinueshme nga marketingu tradicional. Modelet e mëhershme
të komunikimit për periudhën aktuale kanë ndikim më të vogël në krahasim me mundësitë
dhe platformat e ofruara si rezultat të zhvillimit të hovshëm të teknologjisë së
informacionit, respektivisht zhvillimit të konceptit të marketingut digjital (Edelman,
2010).

2.1 Marketingu tradicional vs marketingu digjital
Marketingu është njëra ndër pikat kyçe dhe më interesante e biznesit. Nuk do të mund të
bëhej biznes pa qenë dy palët (shitësit dhe blerësit).Atëherë në marketingun tradicional
duhet zbuluar dëshirat dhe nevojat e konsumatorëve për të krijuar produkte të cilat shesin
veten e tyre. Qëllimi i këtij marketingu është komunikimi (face to face) apo ballë për ballë
më konsumatorin, bëhet edhe përmes revistave, katalogëve etj. Ndërsa në anën tjetër
marketingu digjital ka të bëjë më përdorimin e teknologjisë dhe internetit për të informuar
konsumatorët për produktet apo shërbimet e tyre (Cave, 2016). Ky debat vazhdon të bëhet
ende se cili marketing është më efikas,por duhet ta dimë se marketingu është shum i
rëndsishëm për një biznes dhe nuk duhet ta injorojmë kurrë këtë faktë. Një sipërmarrës i
mencur do të lërë mënjanë një buxhet të vecantë vetëm për marketingun e
biznesit.Problemi është se ne ende jetojmë në një kohë ku ende një pjesë e popullsis nuk
e përdorë internetin. Për këtë arsyje nuk mund të merret vendim se cili marketing është
me efikas. E gjitha qka duhet të dim është se si t'i bëjmë një kombinim të mirë dhe t'i
aplikojmë në biznesin tonë që të kemi sa me shum sukses.(Sanini, 2018)

Disavantazhet

Avantazhet
Shtrirje globale
Lëvizje e shpejt e
informacionit
Kosto e ulët
Rezultate të
matshme
24 orë marketing
Personalizim

Kosto e lartë
fillestare (start up)
Mungesa e prekjes
së produktit
Problemet teknike
me internet/pajisje
Piratëria
Mungesa e besimit
në këtë sistem

Figura 1: Avantazhet dhe disavantazhet e marketingut digjital
(Morozan, Enache&Vechiu, 2009)

2.1.1 Përparsitë e marketingut tradicional
Edhe pse ndoshta tani për tani përparsitë e marketingut tradicional nuk janë dhe aq të
shumta, por do t’i cekim disa prej tyre. Në blerjen e produktit mund t’a prekesh, besimi
është me i lartë, dhe mund t’a arrish lehtësisht audiencën tënde të synuar. Për shembull,
një reklamë në radio mund të luajë në një vend: qyteti ose rajoni yt. Ose fletushkat e
postës do të shkojnë në familje apo në ndonjë lokacion qe e keni zgjedhur ju. Njerëzit
mund të kenë një kopje të materialeve të së cilës mund të lexojnë ose shfletojnë
vazhdimisht. Është e lehtë për t’u kuptuar. Kjo mund të kuptohet lehtësisht nga shumica
e njerëzve, sidomos nga ata qe janë me mosh me të shtyer.

2.1.2 Mangësitë e marketingut tradicional
Shtypja ose reklamat në radio ose në tv mund të jenë shumë të kushtueshmeMaterialet
për shtyp mund të jenë të shtrenjta dhe ju duhet të punësoni njerëz për t'i shpërndarë këto.
Informatat janë shume me të ngadalshme nuk shpërndahen edhe aq shum. Poashtu edhe
bashkëpunimi me klientet është me i vogël dhe shërbimi nuk është i lartë.
2.2

Marketingu Digjital

Ndërveprimi me audiencën tuaj është e mundur me përdorimin e rrjeteve të mediave
sociale. Në fakt, ndërveprimi inkurajohet. Metodat tradicionale të marketingut nuk lejojnë
ndërveprimin e audiencës. Ju mund të inkurajoni perspektivat tuaja, klientët dhe ndjekësit
për të ndërmarrë veprime, për të vizituar faqen tuaj të internetit, për të lexuar produktet
dhe shërbimet tuaja, për t'i vlerësuar ato, për të blerë ato dhe për të siguruar reagime që
janë të dukshme në tregun tuaj. Marketingu digjital është me kosto efektive. Megjithëse
disa investojnë në reklama të paguara online; megjithatë, kostoja është ende më e lirë
krahasuar me marketingun tradicional (Cave, 2016).
Table 1 Avantazhet dhe Disavantazhet e marketingut digjital
AVANTAZHET

DISAVANTAZHET

Rekruton koston

Nuk mund ta prekim produktin

Thjeshtë për tu matur

Mos besimi

Rezultatet ne kohë reale

Defektet në pajisjet elektronike

Ekspozim i më i madh

Bllokimi apo pirateri
(Faulkner, 2013)

2.3

Rrjetet sociale

Përdorimi i rrjeteve sociale është bërë bazë për komunikimin me miqtë, të afërmit tonë,
por edhe informimi rreth artistëve që ne pëlqejmë. Rrjetet sociale përdoren për qëllime
sociale dhe ato të biznesit. Me rritjen dhe fuqinë e rrjeteve sociale çdo individë mund të
informohet për atë që dëshiron, por edhe mund të bëhet lajm ditor në kohë shumë të
shkurtër. Gjithashtu edhe bota e të famshmëve e ka përdorur këtë mundësi të artë për të
lansuar projektet e tyre të reja në këto rrjete dhe i lejon të lidhen me audiencën e tyre në
nivel më të thellë. Përveç kësaj duke përdorur rrjetet sociale mund të ketë anët pozitive
dhe negative. Artistët përdorin faqet e tyre sociale duke komunikuar me fansa dhe duke i
bërë ata të ndjehen sikur njihen nga artistët, dhe kjo i bënë fansat të ndjehen më të
rëndësishëm dhe i bënë të qëndrojnë më të kyçur gjithashtu dhe të sjellin anëtarë të rinj
(Christman, 2011).

Facebook: Facebook është një komunitet i gjerë virtual i cili na mundëson ne si përdorues
të ndajmë informacione dhe mendime të ndryshme mbi një zonë shumë të gjerë. Kjo na
mundëson ne që të kemi një lidhje me ata të cilët kemi interesa të përbashkëta. Ky rrjet
social nuk përdoret vetëm për argëtim por edhe për promovimin e bizneseve të ndryshme.
Gjithashtu edhe të famshmit përdorin facebook si platformë për të promovuar projektet e
tyre të reja, jetën private, komunikimin me fansa.

Figura 2. Dhjetë të famshmit në facebook me më së shumti pëlqime për vitin
2015
(The Statistics Portal, 2015)

Instagram: Instagram u hap në tetor të vitit 2010, ai ka tërhequr më shumë se 150 milion
përdorues aktivë të cilët kanë ngarkuar një mesatare prej 55 milionë fotografive në ditë
(më shumë se 16 miliard foto deri në 2013). Instagram është një mënyrë e shpejtë dhe
argëtuese për të ndarë me ndjekësit tanë fotot dhe videot (videot mund të jenë deri në 15
sekonda). Gjithashtu ai përmban në vete edhe filtra të gatshëm të cilët mund t’i
bashkëngjiten fotos që ne do e postojmë. Instagram është bërë i suksesshëm që kur fotot
dhe videot janë bërë monedh kryesore për të arritur suksesin e dëshiruar në rrjete sociale
(Rainie, Brenner dhe Purcell, 2012). Të famshmit përdorin gjithashtu instagram në masë
të madhe, duke thënë se janë të kyçur 3 herë më shumë se brendet e ndryshme dhe mediat.
Brendet duke bashkëpunuar me të famshmit kanë me shumë suksese ne ekspozimin e
markës, vetëdijes së imazhit.

Figura 3. Angazhimi i të famshmëve në krahasim me mediat dhe brendet në vitin
2015 në instagram
(Jenn`s Trends in social media managment, 2015)

Table 2 Ndjekja e brendeve në instagram sipas gjinisë në vitin 2015
Gjinia

%

Meshkuj

50

Femra

53

(Jenn`s Trends in social media management, 2015)

Youtube: që nga viti 2005 youtube është bërë jashtëzakonisht popullore, qarkullojnë rreth
100 milionë video në ditë, duke filluar nga klipet disa sekondëshe e deri tek videot me
më shume se 10 minuta kohëzgjatje. Pra përdoruesit mund të ngarkojnë videot e tyre në
serverët e youtube. Me përjashtim të materialeve ofenduese ose të paligjshme.
Përmes një kanali që mund të krijohet si llogari në youtube përdoruesit mund të ngarkojnë
video të animuara, regjistrime private me miqtë por edhe bizneset e tyre. Nga fjalët kyçe,

kategoria, përshkrimi ose etiketimet mund të kërkohet video të cilën e kemi ngarkuar, por
jo gjithmonë sepse video mund të jetë dhe private por edhe për një numër të caktuar të
njerëzve. Edhe artisët përdorin youtube në masë të madhe duke promovuar veprat e tyre,
pastaj përmes shikimeve që marrin edhe paracaktohet suksesi i tyre, përdoruesit të cilët
janë të regjistruar mund të pëlqejnë projektin përmes butonit (like) por mund edhe të
komentojnë atë që e mendojnë. Përmes monetizimit youtube mund të ngarkojë të ardhura
në llogarinë e publikuesit.

Figura 4. Të ardhurat e gjeneruara në youtube nga kategoritë e ndryshme
(Tubefilter, 2011)
Twitter: Twitter, një shërbim microblogging më pak se tre vjet, më shumë se 41 milion
përdorues deri në korrik të vitit 2009 dhe është në rritje shpejtë. Përdoruesit e Twitter
cicëroj në lidhje me ndonjë temë në kuadër të 140-karaktere të kufizuara dhe të ndjekin
të tjerët për të marrë tweets e tyre. Një përdorues i Twitter mban një profil të shkurtër për
veten. Profili përmban emrin e plotë, lokacioni, një faqe web, një biografi të shkurtër,
dhe numri i tweets të përdoruesit. Njerëzit që ndjekin përdoruesit dhe ata që përdoruesi
ndjek janë të listuara gjithashtu. Ashtu si shumë media sociale të tjera edhe twitter
përmban përdoruesit e veçantë të cilët quhen të famshmit.Twitter krijon një "kontekst
kolaps" (Boyd , 2008), në të cilën audienca mendohet si të veçantë,të cilë bashkë11

ekzistojnë në një kontekst të vetëm shoqëror. Praktika e të famshmeve përfshinë këto
audienca të shumta për të ruajtur me sukses fytyrën e tyre publike dhe për të menaxhuar
përshtypjet që njerëzit kanë për ta.
Snapchat: Snapchat është një aplikacion i cili përdoret për të postuar foto dhe video disa
sekondeshe. Matrialet që ju dërgoni tek një person zhduken (varet nga koha që ne e
lejojmë shikueshmërinë 1-10 sekonda) gjithashtu ato bëhen drejtëpërdrejtë dhe dërgohen,
duke mos lejuar të krijoni një version të rrejshem te ngjarjes aktualte. Snapchat mund të
shkarkohet në paisjet që kanë sistem operativ IOS ose Android.
2.4

Chatbots

Chatbot është një program kompjuterik i cili zhvillon një bisedë audio ose me tekst. Duhet
t’i keni hasur kur vizitoni një website i cili shet produkte të informacionit dixhital.Deri në
vitin 2020, 30% e bisedave tona do të realizohen përmes Chatbots.Përdorimi i Chatbots
është rritur sepse klientët nuk janë më të kënaqur me mesazhin “do t’ju kontaktojmë së
shpejti”.Studimi i Facebook IQ tregon se 56% e njerëzve preferojnë një mesazh në vend
të një telefonate për shërbimin ndaj klientit.Chatbots sjellin zhvillim të bisedës dhe
ndihmojnë në zgjidhjen e menjëherëshme të problemeve të klientit.

Chatbots janë mjete për të përmirësuar strategjitë tuaja të marketingut dhe gjithashtu për
të krijuar përvoja të ndryshme të konsumatorëve sepse klienti është gjithmonë në vendin
e parë.Ne mund të marrim shembullin e Google Assistant dhe Siri se si kanë qenë kaq
produktiv dhe kane pasur ndikim shumë të madh në të gjithë botën. Disa kompani të
ndryshme e konsiderojnë adoptimin e teknologjisë chatbots në operacionet e tyre të
biznesit. Secili prej tyre përfshin një përshkrim të rezultateve të biznesit të cilat jane te
dukshme duke përdorur chatbots. E ardhmja është Chatbots. Klientët tanë janë
vazhdimisht në rritje dhe në rritje të konkurrencës. Pra, krijojmë më shumë përmbajtje
dhe përgjigje më të mira për klientët tanë. Udhëheqësi i biznesit, sipërmarrësi - mesazhi
do të jetë kanali tjetër i madh i marketingut. Ka disa mënyra që chatbots mund të
programohen.

Chatbots mbështetet në teknologjinë e re. Një komponent tjetër i rëndësishëm i
optimizimit të robotit tuaj është të kuptoni dhe të punoni me kufizimet e chatbots.
Chatbots do të përmirësohet në fusha më komplekse siç janë shërbimi ndaj klientit dhe ecommerce, por deri atëherë markat duhet të jenë të kujdesshme kur i vendosin ato.
Chatbotët rrjedhin kudo, në çdo industri. Chatbots mund të përdoret për shumë qëllime.
Ka robote që ju lejojnë të kontrolloni motin, të mësoni rreth lajmit të fundit, ose të zgjidhni
një garderob për një datë të caktuar. E-commerce ka ngritur chatbots për të ndihmuar
klientët të gjejnë produktin e idesë, ndërsa shërbimi i chatbots per klientet ndihmon
kërkimet në terren në lidhje me përvojën e përdoruesit dhe çështje të tjera ose shqetësime
të tjera qe mund te hasen gjate punes (Muçaj, 2017).

2.5 Marketingu digjital në Kosovë.
Marketingu digjital nuk është një trend që do të venitet me kalimin e kohes. Shpenzimet
në marketingun digjital deri në vitin 2019 priten të jenë mbi 103 miliard dollarë. Edhe pse
bizneset në Kosove vetëm në 2 vitet e fundit kjo degë ka filluar të merret më seriozisht,
një numër relativisht i ulët i bizneseve kanë filluar ta kuptojnë rëndësinë dhe të mirat që
marketingu digjital sjell dhe po punojnë në krijimin e strategjive për tu pozicionuar në
këtë kanal të marketingut. Marketingu tradicional njihet për kostot e mëdha që sjell dhe
për shumë biznese të vogla është pothuajse i papërballueshëm. Ndryshe nga kjo,
marketingu digjital u jep mundësi edhe bizneseve të vogla që me një investim shumë më
të vogël sesa që do të duhej për marketingun tradicional të arrijnë synimet e përcaktuara
nga ta e që mund të jenë rritja e shitjeve, reklamimi i brendit, reklamimi para audiencave
të targetuara (nga mosha, gjinia, vendi etj) dhe të ngjajshme.
Marketingu digjital u mundëson që reklamen për të cilën ju paguani ta shfaqni para një
audience të përcaktuar nga vet ju. Gjatë reklamimit ju mund të vendosni që reklama të
shfaqet vetëm para një grup personash të një moshe të caktuar, në një lokacion specifik
gjatë një periudhe të caktuar kohore. Si biznes ju veqse keni njohuri se çfarë dhe cilet janë
konsumatorët ideal dhe përmes reklamimit digjital ju e targetoni reklamen tuaj të shfaqet
vetëm para kësaj audience në mënyrë që numri i personave që do të konvertohen në klient

tuaj potencial të jetë më i madh. Prezenca në kanalet digjitale asnjëherë nuk duhet të jetë
e një-anëshme. Duke ndërvepruar me konsumatorët tuaj ekzistues por edhe ata potencial
ju fitoni besimin e tyre, ndihmoni në fuqizimin e brendit dhe krejt këto ndikojnë në rritjen
e numrit të shitjeve/klientëve.
Një tjetër benefit i të qenurit prezent sukeseshëm është se ju mund të monitoroni se çfarë
po thojnë konsumatorët për brendin tuaj dhe mund të bëheni pjesë e këtyre diskutimeve.
Do të ishte një befasi shumë e këndshme për këta konsumatorë të shohin se ju si brend
interesoheni se çfarë ata mendojnë dhe se ju i merrni parasysh të gjitha opinionet e tyre.
Në anën tjetër mosprezenca juaj në këto kanale digjitale ku konsumatorët tuaj po
shpenzojnë shumicen e kohës u jep një signal jo të mirë klientëve ekzistues por edhe atyre
potencial për kompanine dhe shërbimet/produktet që ju ofroni. Një numër i
konsiderueshëm i bizneseve në vendin tonë veqse kanë krijuar prezencë online përmes
uebfaqes apo rrjeteve sociale. Mirëpo për të arsyetuar shpenzimet që janë bërë për
krijimin e kësaj prezence duhet që përmes saj të arrini objektiva të caktuara të biznesit
tuaj. Nëse numri i vizitorëve nuk është i kënaqshëm apo nuk është kualititativ në kuptimin
që nuk konvertohen në klientë për kompaninë tuaj atëherë është problem që të arsyetoni
shpenzimet e bëra. Marketingu digjital ju mundëson ta rishikoni strategjinë tuaj online, të
përcaktoni llojin e vizitorit ideal i cili ka gjasa të mëdha të shndërrohet në konsumator
potencial dhe pastaj atë grup të audiences ta targetoni me reklama dhe ti sjellni në
uebfaqen tuaj. Prej aty pastaj është më lehtë bindja e tyre për të blerë produktet/shërbimet
tuaja (Muçaj, 2017).
Për dallim nga marketingu tradicional përmes TV, radio apo mediave të shtypura, kanalet
e marketingut digjital janë më të lehta për tu menaxhuar dhe kontrolluar. P.sh një artikull
në blog apo një status në rrjete sociale mund të postohet për pak minutash dhe nëse nuk
jeni të kënaqur mund ta ndryshoni në kohë reale. Pastaj platformat sikurse Facebook Ads
dhe Google AdWords ju mundësojnë që edhe pas lansimit të reklamave ti ndaloni, ti
ndryshoni, të krijoni verzione të ndryshme të një reklame dhe ti testoni se cila po
përformon më mire dhe të merrni vendime në bazë të performances së tyre. Për dallim

nga marketingu tradicional, marketingu digjital ofron të dhëna dhe raporte mbi
performancen e reklamave tuaja në kohë reale. Në marketingun tradicional për të
vlerësuar suksesin e një kampanje ju duhet angazhim shtesë përmes sondazheve dhe
analizimit të publikut për të mbledhur të dhëna të vlefshme.Në anën tjetër, mjetet sikurse
Google Analytics dhe Facebook Insights dhe mjete të tjera u mundësojn marketerëve që
të analizojnë performancen e reklames në kohe reale kudo që ndodhen. Përmes
marketingut digjital ju mund të përcjellni mesazhin tuaj tek audienca por në të njëjten
kohë i mundëson audiencës që të shprehin mendimet e tyre dhe të bashkëbisedojnë me
brendin.
Këtë mund ta bëni përmes blogut në kompani ku në seksionin e komenteve konsumatorët
kanë mundësinë që të shprehin opinionin e tyre dhe të diskutojnë me persona përgjegjes
nga kompania. E njëjta vlen veqanërisht edhe për rrjete sociale. Kanale të ndryshme të
marketingut digjital sikurse të shkruari në blogun e kompanisë apo optimizimin e faqes
për

makina

të

kërkimit

(SEO)

njihen

për

efektet

e

tyre

afatgjatë.

Një uebsajt me përmbajtje cilësore dhe i optimizuar për makina të kërkimit do të vazhdojë
të sjellë vizitorë kualitativ që kanë kërkuar për fjalë kyqe relevante me temat që ju trajtoni
edhe muaj pas publikimit të atyre artikujve. Gjasat janë të mëdha që konkurentët tuaj
veqse kanë krijuar një uebsajt, janë duke e optimizuar për makina të kërkimit, po
reklamojnë në rrjete sociale dhe po krijojnë një audiencë të targetuar ndjekësish, po
fuqizojnë brendin dhe po rrisin besimin e konsumatorëve në shërbimet/produktet e tyre
dhe në këtë mënyrë po i shndërrojnë konsumatorët tuaj potencial në klientë besnik të
shërbimeve tyre. Nëse akoma ke dyshime, gjasat janë që biznesi do të mbetet mbrapa në
krahasim me konkurencën.

Marketingu tradicional është akoma efektiv për një pjesë të caktuar të audiencës mirëpo
në mënyrë që rezultatet të jenë sa më maksimale ju duhet që marketingun digjital ta bëni
pjesë të rëndësishme të kampanjes suaj të marketingut. Nëse akoma nuk jeni të bindur për
rëndësinë e marketingut digjital, ju jeni duke humbur mundësi të arta për biznesin.Mos
harroni, një numër i madh i konsumatorëve potencial po ju presin në botën digjitale.
Marketingu digjital i’u mundëson të hyra më të mëdha. Konvertimi më i madh i

konsumatorëve përmes teknikave të marketingut digjital, do t’ju siguroj përfitime më të
mëdha për biznesin tuaj. Sipas Google, kompanitë të cilat përdorin strategji të
marketingut digjital, kanë 2.8 herë mundësi më të madha të rritjes të të hyrave se sa ato
që nuk përdorin, kurse bizneset e vogla dhe të mesme do kenë 3.3 herë më shumë mundësi
të rritjes së bzinesit të tyre.
Marketingu digjital i’u mundëson të komunikoni me audiencën e dëshiruar. Nisur nga
fakti se 81% e konsumatorëve i përdorin telefonat për të bërë kërkime në internet për
produkte apo shërbime, përdorimi i marketingut digjital, ju mudëson që ju shumë më
shpejt t’i njihni nevojat dhe dëshirat e komsumatorëve. Kalimi nga marketingu tradicional
në marketing digjital mund të jetë sfiduese për shumë individë dhe kompani. Digital
marketing Institute me seli në Dublin të Irlandës, është trupi nr. 1 në botë për certifikim
në marketing digjital. Me programe të akredituara dhe Bord Industrial të përbërë nga
kompani si Google, Facebook, Microsoft, Twitter, LinkedIn, Ogilvy, iProspect etj,
Digital Marketing Institute është sinonim i trajnimit dhe çertifikimit global në
marketingun digjital. Dyshimet dhe evoluimin e teknologjive moderne, bizneset e vogla
dhe të mesme janë duke bërë çdo gjë për t’i ndjekur këto trende. Shumica e bizneseve
vetëm se kanë bërë kalimin e tyre në platformat online me qëllim të rritjes të të hyrave
dhe

të

pjesëmarrjes

së

tyre

në

treg.

Marketingu Digjital është një nga industritë me rritjen më të madhe viteve të fundit dhe
deri në vitin 2020 të hyrat në këtë industri pritet ta kalojnë shumën prej 300 miliardë
dollarë.

3

DEKLARIMI I PROBLEMIT

Ndër vite marketingu digjital po tërheqin më shumë e më shumë vëmendjen e
konsumatorëve dhe sipërmarrësve, duke pasur parasysh sukseset e mëdha që kanë pasur
disa prej kompanive më të njohura si Nike, Dove, Apple, Amazon, Ebay e shumë të tjera.
Forcimi i brendit, rritja e shpejt e konsumatorëve dhe të ardhurat e larta janë arsyet
kryesore se pse këto dy sisteme kanë marr hov të zhvillohen çdo ditë e më shumë.

Marketingu digjital dhe E-commerce në ditët e sotme janë mjaft interesante dhe me
benefite të shumta për të dy palët; si për konsumatorët ashtu edhe për kompanitë, kështu
duke:
•

Rritur produktivitetin e kompanisë

•

Lehtësuar procesin e blerjes/shitjes të produkteve/shërbimeve,

•

Duke i ndihmuar kompanitë në reduktimin e kostove,

•

Përmirësimin e imazhit të kompanisë,

•

Ofrimin e shërbimeve më të mira për konsumatoret,

•

Si dhe disa benefite që mund t'i sjell konsumatorëve janë që konsumatorët nuk
kanë nevojë për të udhëtuar për një produkt/shërbim,

•

Një formë shumë efikase dhe për një kohë shumë të shpejtë etj.

Mirëpo, edhe pse pothuajse të gjitha faktet janë pro këtyre sistemeve ku qëndron problemi
që në Kosovë këto sisteme nuk implementohen edhe aq shumë?

Duke pasur parasysh numrin e madh të përdoruesve të internetit që ka në Kosovë, numër
i cili krahasohet me vendet prej më të zhvilluara Evropiane, pse atëherë kosovarët kanë
ngecur në ndjekjen e trendeve më të reja globale?
Përse nuk kanë arritur marketingu digjital dhe E-commerce të jenë pjesët më të
rëndësishme të biznesit?

A nuk po kane kompanitë guximin të jenë në hap me trendin botëror të lidhjes me klientin
dhe shitjes, apo konsumatorët janë ata që nuk janë të gatshëm ende për kësi lloj
shërbimesh?

Këto pyetje së bashku me pyetjet kryesore të problemit hulumtues, që ishin
-

Cilat janë mjetet e përdorimit të marketingut digjital në Kosovë?

-

Cilat janë arsyet e përzgjedhjes së këtyre mjeteve?

-

Çka duhet të ndërmarrin kompanitë kosovare që të jenë të suksesshme në

zhvillimin e E-commerce që ndërlidhen me mjetet e marketingut digjital dhe
zhvillimin e suksesit të E-commerce në Kosovë paraqesin problemin e
hulumtimit, të cilat do të përcillen deri në gjetjen e përgjigjeve.

4

METODOLGJIA

Në këtë punim metoda e hulumtimit e zgjedhur është metoda mikse; është përdor
hulumtimi kualitativ si dhe ai kuantitativ. Arsyeja e zgjedhjes së kësaj qasje është
kompleksiteti i temës si dhe nevoja për të gjeneruar të dy llojet e informatave. Thënë më
specifikisht sa i përket temës së marketingut digjital fokus i hulumtimit kanë qenë një
numër i vogël i kompanive nga sektor të ndryshëm të cilat kanë dhënë informata specifike
sa i përket temës në lidhje me kompanitë e tyre andaj edhe është përdorur metoda
kualitative.

Ne anën tjetër sa i përket gjendjes së E-commerce në Kosovë ka qenë e nevojshme të
mblidhen informata nga një numër shumë i madh i qytetarëve për të gjeneruar të dhëna
statistikore andaj edhe është përdorur qasja kuantitative.

Me qenë se hulumtimi fokusohet në dy sisteme që nuk mund të funksionojnë pa njëra
tjetrën, megjithatë janë të ndryshme ai duhet të ndahet në dy mënyra. Për të studiuar
rrjedhën e marketingut digjital në Kosovë janë përdorur intervista dhe anketa. Në
intervistë kanë marr pjesë kompani të njohura dhe të suksesshme kosovare, kështu duke
përfshirë:

1) IPKO Telecommunications LLC – kompani e themeluar në vitin 1999, e cila
është zhvilluar suksesshëm nga ofruesi i parë i internetit në mbarë Kosovës në një
ndërmarrje moderne që ofron një numër të madh të shërbimeve dhe përmbajtjeve
të integruara në komunikime mobile, telefoni fikse, televizion kabllor digjital,
internet dhe media.
2) Banka Për Biznes (BPB) – bankë komerciale vendore e licencuar dhe e
pranishme në tregun bankar të Kosovës që nga viti 2001. Qëllimi strategjik i
bankës është mbështetja e zhvillimit ekonomik dhe bizneseve kosovare me anë
të krijimit të raporteve të shëndosha dhe afatgjate me klientët.

3) Telekomi i Kosovës (TiK)/Vala – kompani kosovare që ofron një game të gjerë
të produkteve të telefonisë fikse dhe mobile, internetit dhe televizionit kabllor
digjital e cila ka shtrirë rrjetin e saj në tërë territorin e Kosovës. Përveç kësaj Vala
u ofron tash e një kohë te gjatë konsumatorëve të saj shërbimet më të avancuara
të telefonisë mobile brenda dhe jashtë operatorit, duke u shndërruar në kompani
liderë që i shërben mbi 1.2 milion konsumatoreve.

Përzgjedhja e kompanive është realizuar në mënyrë të rastësishme dhe përgjigjet e mara
lidhen me:
• Nivelin e përdorimit të marketingut digjital
•

Mjetet më së shumti të përdorura në këtë sistem

•

Aspektet pozitive dhe negative gjatë implementimit të këtij sistemi

5
5.1

PREZANTIMI DHE ANALIZA E REZULTATEVE
Prezantimi i rezultateve

Aplikimi i e-marketingut apo marketingut digjital ka sjell avantazhe shumё tё
dëshirueshme pёr organizatat nё Kosovë. Kjo formё e re ka ndikuar nё kompani tё
ndryshme dhe pjesa dërmuese e tyre kanë nxjerr përfundime pozitive me rezultate tё larta.
Ndikimi pozitiv i e-marketingut matet me shkallën e sukseseve dhe dështimeve qё ka sjell
aplikimi i saj. Shumё kompani vendore tё sektorit privat kanё zgjeruar veprimtarinë e tyre
duke bёrё biznes online. Për të realizuar këtë punim, me qëllim analizën e marketingut
digjital dhe ndikimit të tyre në rritjen e performancës së bizneseve. Hulumtimi ёshtё bёrё
me ndihmën e dy pyetёsorёve tё tipit tё mbyllur ku iu janё shpёrndarё pronarëve tё
kompanive dhe qytetarëve. Të anketuarve u janë parashtruar 8 pyetje që lidhen me
ndikimin e marketingut digjital në kompani.
5.2

Rezultatet e anketës nga kompanite e intervistuara

Gjithsejtë janë parashtruar 30 respodentё pronar tё kompanive nё disa qytete tё Kosovёs
kryesisht tё sektorit ushqimor, tekstilit dhe teknikes.
Rezultatet nga kompanitë e intervistuara janё si nё vijim:

1.Si ndikon aplikimi i marketingut digjital në kompanin
tuaj
0%

a) Pozitivisht
b) Negativisht
c) Pa ndikim
100%

Figura 5. Ndikimi i marketingut digjital nё Kompanitё.
Në figurёn më lartё, nr.4, vërehet se nga 30 të anketuar, tё gjithё janë deklaruar se
marketingu digjital ndikon pozitivisht nё kompaninë e tyre, pra shihet njё pёrgjigjje
pozitive nga tё gjithё tё anketuarit pёr ndikimin e marketingut digjital.
2. Çfarë pёrparёsi mendoni se ka aplikimi i marketingut
digjital
0%

a) Kosto mё tё ulёt

15%

b) Afёrsi me klienёt
45%

15%

c) Lehtё shpёrndahen
informacionet
d) Eshtё fleksibёl

25%
e) Tё tjera

Figura 6 Pёrparsitё e aplikimit tё marketingut digjital.

Në figurёn nr.5 të paraqitur po ashtu më lartё vërehet se në pyetjen ‘Çfarë pёrparёsi
mendoni se ka aplikimi i marketingut digjital’ nga gjithsejtë 20 të anketuar 9 prej tyre apo
45 % mendojnë se pёrparёsi ёshtё kostoja e ulёt, 5 apo 25% kanё deklaruar pёr afёrsi me
klientet, 3 apo 15% prej tyre mendojnё se lehtё shpërndahen informacionet, po ashtu me
15 % vlerësohet fleksibiliteti. Me pёrparёsi mё tё lartё pra konsiderohen kostoja e ulёt
dhe afёrsia me klient, ndёrkaq fleksibiliteti mbetet mё pak e vlefshme.
3. Sa shpesh e shfytёzon kompania juaj kёtё formë tё
marketingut
0%
10%
a) Shumё shpesh
b) Gjithmonё
30%
60%

c) Ndonjёherё
d) Asnjёherё

Figura 7. Shfrytёzimi i marketingut digjital nё kompani.

Nga figura nr.6 kemi nxjerr në përfundim se 13 të anketuar apo 60% deklarojë se shumё
shpeshё shfrytёzojnё marketingun digjital nё kompaninë e tyre, ёshtё njё përqindje mjaftё
e lartё qё tregon edhe rёndёsinё e e-marketingut, 7 të anketuar apo 30% prej tyre
deklarojnë se gjithmonё pёrdorin kёtё formё tё marketingut pra janё përdorues tё rregullt
tё marketingut digjital, ndonjёherё janё deklaruar 3 të anketuar apo 10% prej tyre .

4.A mendoni se marketing digjital ёshtё forma e duhur
pёr tё bёrё biznes

10%
a) Po
b) Jo

90%

Figura 8. Marketingu Digjital forma e duhur apo jo pёr tё bёrё biznes.

Në figurën nr.7 në pyetjen ‘A mendoni se marketing digjital ёshtё forma e duhur pёr tё
bёrё biznes’ nga gjithsejtë 20 të anketuar 18 prej tyre apo 90 % janë deklaruar me po,
ndërsa 2 prej tyre ose 10 % janë deklaruar me jo. Nga kjo pёrgjigjje e tё anketuarve mund
tё vёrejmё se pjesa dërmuese ndahet e kënaqur me marketingun digjital, kjo formë ёshtё
ideale pёr tё bёrё biznes dhe pёr tё arritur rezultate tё dëshirueshme.

5. A keni shfrytëzuar rrjetet sociale pёr tё bёrё marketing

5%

15%
a) Po
b) Jo
c) Nuk kam njohuri

80%

Figura 9 Shfrytëzimi i rrjeteve sociale për të marketing.

Në figurёn nr.8 shihet se 80% tё tё anketuarve janё përdorues tё rregullt tё rrjeteve sociale
nga tё cilat rrjete bёjnё marketing online, 1 apo 5% prej tyre nuk kanё shfrytёzuar rrjetet
sociale pёr tё bёrё marketing, ndёrsa 3 apo 15 % janё deklaruar se nuk kanё njohuri pra
nuk mbajnё informacione rreth shfrytёzimit tё rrjeteve sociale pёr tё bёrё marketing.

6. Cilat faqe tё internetit i shfrytëzon kompania juaj pёr tё bёrё
marketing

6%

a) Facebook

17%

b) Google

12%

c) Instagram

65%

d) Twitter

Figura 10. Faqet e shfrytёzueshme tё internetit pёr te bёrё marketing .
Figura nr.9 na tregon se në pyetjen ‘ Cilat faqe tё internetit i shfrytëzon kompania juaj
pёr tё bёrё marketing’, 65% prej tyre shfrytёzojnё facebook-in, pothuajse shumica e
bizneseve zgjedhin kёtё rrejt social pёr ta integruar biznesin e tyre pasi qё ёshtё edhe ndёr
rrjetet mё tё frekuentuara tё popullatës nё Kosovё dhe jashtë saj dhe përmes sё cilёs edhe
konsuamtorёt mund tё jenё tё informuar nё çdo kohё, 17% e tё anketuarve shfrytёzojnё
instagramin, ky rrjet social pёlqehet mё shumё nga tё rinjёt dhe nuk ka shumё shfrytëzues
tё tij, 12 % prej tyre shfrytёzojnё google-in, ndёrsa me pёrqindje mё tё vogel konkretisht
6 % kanё deklaruar pёr twitter.

7.Pas aplikimit tё marketingut digjital kompania kishte
a) Rritje pozitive, ёshtё
zgjёruar

10%
30%

b) Nuk ka ndikuar aspak
c) Ngecje nё zhvillimin e saj

50%

10%

d) Përfitime tё mëdha nё
kosto, kohё dhe rezultate
e) Nuk kam njohuri

0%

Figura 11. Ndikimet e marketingut digjital nё kompani.

Në figurën nr.10 vërejmë se nga gjithsejtë 20 të anketuar 6 prej tyre apo 30% kanë
përfituar rritje pozitive dhe zgjerim pas aplikimit tё marketingut digjital nё kompaninë e
tyre, nga kjo pёrgjigje mund tё vёrejmё se efektet e aplikimit tё marketingut digjital nё
njё ndërmarrje janё pozitive, pikёrisht kёto efekte siç janë rritja dhe zgjerimi i dëshiron
çdo biznes, 2 prej tyre apo 10% nuk kanё njohuri, me njё normё tё lartё prej 50 % tё tё
anketuarve janё vlerёsuar po ashtu edhe alternativat: pёrfitime tё mёdha nё kosto dhe
kohё, ndёrsa pёr 10% prej tyre marketingu digjital nuk ka ndikuar aspak.

8.A do tё kishit ndryshuar aplikimin e marketingut digjtial nё
kompaninë tuaj

11%
a) Po
b) Jo

89%

Figura 12. Opinioni i tё anketuarve mbi pёrdorimin e e-marketingut nё kompani.

Ndёrsa nё figurën nr.11 vërejmë se nga gjithsejtё 20 të anketuar 2 prej tyre apo 11% do
ta ndryshonin aplikimin e marketingut digjital nё kompaninë e tyre, ndërsa 17 apo 89%
prej tyre nuk do ta ndryshonin atё, kjo do tё thotë se ata ndihen tё knaqur me rezultatet qё
sjellё marketingu digjital.

5.3

Rezultatet e anketës nga qytetarët e anketuar

Pёr realizimin e anketёs sё dytё janё intervistuar gjithsejtё 50 qytetarё. Ky hulumtim ёshtё
realizuar pёrmes rrjeti social Facebook ku pёr realizimin e kёtij pyetёsori kam shfrytёzuar
aplikacionin ‘surveymonkey’ https://www.surveymonkey.com/. Pyetjet e parashtruara nё
pyetёsor ishin tё tipit tё mbyllur. Rezultatet e anketёs nga qytetarёt e anketuar janё si nё
vijim:

1. A keni njohuri pёr marketingun digjital

36%
a) Po
b) Jo

64%

Figura 13. Njohurit rreth marketingut digjital.

Nё figurёn nr.12 shihet se nё pyetjen se ‘A keni njohuri pёr marketingun digjital’ nga 50
respodentё 32 apo 64% prej tyre janё deklaruar se kanё njohuri, kjo tregon se njё
pёrqindje e lartё e qytetarёve kanё ndёgjuar rreth marketingut digjital, ndёrsa 18 apo 36%
prej tyre kanё deklaruar se nuk kanё njohuri.
2.Sa shpesh keni ndёgjuar pёr marketingun digjital

36%

44%

a)Shumё shpesh
b) Kam ndёgjuar
c) Nuk kam ndёgjuar

20%

Figura 14. Njohuritё e qytetarёve pёr marketingun digjital.

Pyetja e dytё e parashtruar pёr qytetarёt e rastit qё shihet nё figurёn nr.13 na tregon se
nga 50 respodentё 22 apo 44% prej tyre kanё ndёgjuar shumё shpesh pёr marketingun
digjital, 10 apo 20% kanё ndёgjuar, ndёrsa 18 apo 36% kanё deklaruar se nuk kanё
ndёgjuar pёr marketingun digjital dhe se nuk kanё njohuri pёr tё.
3.Cila formё e marketingut mendoni se ёshtё mё
efektive

38%

a) Marketingu
tradicional/klasik
b) Marketingu digjital

62%

Figura 15. Forma mё efektive e Marketingut.

Nё figurёn e rradhёs shihet se 19 apo 38% tё tё anketuarve konsiderojnë mё efektive
marketingun tradicional/klasik, dhe 31 apo 62% prej tyre konsiderojnë marketingun
digjital si mё efektiv. Nga kjo mund tё vёrejmё se mё shumё se gjysma e tё anketuarve
ndajnё mendim se efektet e marketingut digjtial janё mё tё larta se ato tё marketingut
tradicional.

4.Sa atraktiv e konsideroni Marketingun digjital

14%
a) Shumё atraktive
b) Mesatarisht
atraktive

26%
60%

c) Aspak atraktive

Figura 16. Atraktivitet i Marketingut digjital nё komapni.

Në figurёn nr.15 të paraqitur po ashtu më lartё vërehet se në pyetjen se ‘Sa atraktive e
konsideroni Marketingun digjital’ , 30 apo 60% janё deklaruar si shumё atraktive,
mesatarisht atraktive ёshtё vlerёsuar me 13 apo 26%, dhe me aspak atraktive janё
deklaruar 7 respodentё apo 14% prej tyre.

5.A ёshtё e rёndёsishme tё informoheni nё mёnyrё
elektronike

18%
a) Po
b) Jo
82%

Figura. 17. Rёndesia pёr tu informuar nё menyrё elektronike.

Nё figurёn nr.16, 41 apo 82% prej respodentёve deklarojnё se ёshtё e rёndёsishme tё
informohen nё mёnyrё elektorike, mund tё kuptojmё se interneti ёshtё sot njё indikator
shumё me vlerё pёrmes sё cilёs plotësohen nevojat tona mbi informimin mё tё lehtё pёr
produkte/sherbime, ndёrsa 9 apo 18% prej tyre deklarojnё me jo qё do tё thotё se pёr ta
nuk ёshtё e rёndёsishme tё informohen nё mёnyrё elektronike dhe se sigurisht
shfrytёzojnё forma tjera pёr tu informuar.

6. Nё cilat rrjete sociale keni qasje tё ndjekeni
marketingun digjital tё bizneseve nё Kosovё
4% 6%

a) Facebook
b) Google

24%
52%
14%

c) Instagram
d) Twitter
e) Te tjera

Figura 18 . Qasja e qytetarëve nё rrjetet sociale pёr tё ndjekur marketingun digjtial tё
bizneseve nё Kosovё.

Nga përgjigjja e rradhёs e parashtruar nё figurёn nr.17, 26 respodentë apo 52% prej tyre
janë përdorues të Facebook dhe pёrmes tij ndjekin marketingun digjital tё bizneseve nё
Kosovё, pothuajse të gjithë e zgjidhin këtë rrjet social për të integruar biznesin e tyre.
Pastaj në Instagram me 24% , google vlerёsohet me 14% , Twitter me 6% jo dhe format
tjera tё rrjeteve sociale i pёrdorin vetem 4% prej tyre.

7. Cilët sektor nё Kosovё mendoni se shfrytëzon mё shumё
Marketingun digjital

10%
14%

a) Sektori I ushqimit
44%

b) Sektori I tekstilit
c) Sektori I turizmit

6%

d) Sektori I teknikes
26%

e) Sektori I industrise

Figura 19. Shkalla e shfrytёzimit tё marketingut digjital nё sektorёt e ndryshme tё
Kosovёs.

Nё pёrgjigjjen e rradhёs tё paraqitur nё figurёn nr.18 se ‘Cilët sektor nё Kosovё mendoni
se shfrytëzon mё shumё Marketingun digjital’, nga 50 respodentё 22 apo 44% prej tyre
kanё deklaruar pёr sektorin e ushqimit i cili konsiderohet si sektori qё shfrytёzonё mё se
shumti marketingun digjital dhe tё rrjeteve sociale pёr ti promovuar produket e tyre, 13
apo 26% pёr sektorin e teksilit i cili po ashtu ёshtё përdorues i e-marketingut, me 7 apo
14% vlerёsohet sektori i teknikes, me 5 apo 10 % sektori i industrisё, ndёsa me normё me
tё vogёl 6% vlerёsohet sektori i turizmit qё nuk ёshtё shumё i zhvilluar nё Kosovё.

33

8.Si e vlerësoni ndikimin e Marketingut digjital nё
biznese

32%

a) Pozitive
b) Negative
58%

c) Nuk kam njohuri

10%

Figura 20.Vlerёsimet e ndikimeve mbi marketingun digjital nё biznese.

Nё figurёn nr.19 e paraqitur po ashtu mё lartё shihet se 29 apo 58% tё respodentёve
vlerёsojne si pozitive ndikimin e marketingut digjital nё biznese, 5 apo 10 % e vlerёsojnё
si negative, ndёrsa ata qё nuk kanё njohuri pёr ndikimin e marketingut digjital nё biznese
janё paqatitur me 32%. Pra pjesa mё e madhe e tё anketuarve 58% janё ndarё tё kënaqur
me tё arriturat e marketingut digjital dhe prandaj kanё dhёnё mendim pozitiv pёr
marketingun digjital, njё pjesё e vogёl e ka vlerёsuar si negative dhe se nuk kanё njohuri.

6
6.1

KONKLUZIONE DHE REKOMANDIME
Konkluzionet

Nga hulumtimet e bёra ёshtё konstatuar qё nё rast tё aplikimit tё e-marketingut apo
marketingut digjital ndërmarrjet gёzojnё benifite tё mёdha nё kosot me tё ulёt, nё lehtësi,
shpejtësi, fleksibilitet e tё tjera. Kompanitë kosovare duhet patjetër të bëhen pjesë e këtij
komuniteti të gjerë, të përfshihen në erën e re të virtualizimit dhe teknologjisë
bashkëkohore. Gjatё realizimit tё pyetsorёve pёr kompanitë nё Kosovё dhe pёr qytetarёt
e rastit, kam nxjerrё nё pёrfundim se vetёdija e kompanive por edhe e individëve nё
Kosovё pёr e-marketingut ёshtё e lartё, po thuajse pjesa dërmuese janё nё njohuri pёr
ndikimin pozitiv qё sjellë marketingu digjital.
Nga tri pyetjet kërkimore tё parashtruara nё fillim tё këtij punimi mund tё vijё nё
përfundim se:
➢ Marketingu digjital duhet tё aplikohet nё biznese tё sektorëve tё ndryshme pёr
shkak tё vlerёs se saj tё lartё dhe pёrparsive nё krahasim me marketingut
tradicional, kjo fushё e re sjellё pёrfitime nё ngritje dhe zhvillim, afёrsi me klient,
kosto mё tё ulёt dhe shumё benifite tjera.
➢ Nga rezultatet e pyetёsorit pёr kompanitё e disa qyteteve nё Kosovë kam nxjerrё
pёrfundim se sektorёt qё mё sё shumti aplikojnё marketingun digjital janё sektori
ushqimor, sektori i tekstilit dhe sektori i teknikes sё bardhë.
➢ Nga rezultatet e pyetёsorit pёr kompanitё e përzgjedhura kam nxjerrё po ashtu nё
pёrfundim se marketingu digjital ndikon pozitivisht dhe prandaj shumё kompani
preferojnë kёtё formё pёr tё bёrё marketing, pjesa dërmuese e respodentёve kanё
deklaruar se kjo formё ёshtё forma e duhur pёr tё bёrё biznes qё do tё thotё se
ndajnё mendime pozitive dhe tё kёnaqёshme pёr e-marketingun.
➢ Qëndrimet e qytetarëve mbi marketingun digjital sipas rezultateve tё pyetёsorit
janё po ashtu tё kënaqshme, shumica e respodentёve kanё njohuri mbi
marketingun digjital, ata ndihen tё kënaqur qё pa u munduar aspak mund tё

informohen pёr produktet/shёrbimet qё ju interesojnё dhe atё mё sё shumti nё
Facebook, kuptohet nё rrjetin mё tё frekuentuar nё gjithё botёn, po ashtu vetёdija
e tyre rreth benifiteve dhe rёndёsisё se marketingut digjital ёshtё mjaftё e lartё.
Përfundimisht biznesi sot ёshtё i varur nga teknologjia informatika dhe si e tillë
duhet tё orientohet gjithmonë nё risit e saja.

6.2

Rekomandimet

Gjatё realizimit dhe shtjellimit tё temёs ‘Ndikimi i marketingut digjital nё sektorin privat
tё Kosovёs’ kam nxjerrё përfundim se ndikimi i e-marketingut nё bizneset tona ёshtё njё
pёrparёsi dhe mundёsi shumё e mirё pёr zhvillimin dhe zgjerimin tё njё veprimtarie.
Rezultet pozitive nga aplikimi i saj janё konstatuar mё sё shumti nё shtetet e zhvilluara
tё botёs ku përmes marketingut digjital janё zhvilluar dhe zgjeruar, kёto janё sukseset e
panumërta tё vendeve ndёrkombёtare. Andaj duke u bazuar në analizën si dhe ne
hulumtimin e bërë rekomandojmë bizneset nё Kosovё:
➢ Tё aplikojnë kёtё formё tё re tё marketingut nga e cila pa dyshim do tё arrini
rezultate pozitive. Pa asnjё mëdyshje kjo fushё sjellё pёrfitime tё mёdha pozitive
andaj nёse mirën pёr bazё kёtё veçuri mos hezitoni tё provoni format e reja tё
marketingut digjital. Sot kjo ёshtё forma mё e lehtё dhe mё e pёrshtatshme pёr tё
bёrё biznes.
➢ Rekomandoj që gjatë gjithё kohës, departamenti i marketingut të avancohet,
mirёpo pёrpos interesave vetanake mbi zgjerimin e biznesit, rritje tё tё hyrave,
ulje tё kostove e tё tjera, tё kenё nё konsideratë edhe kërkesat e tregut, nevojat
dhe dëshirat e konsumatorëve.
➢ Rekomandoj sektorёt e ndryshëm tё bizneseve nё Kosovё tё cilёt deri tash nuk e
kanё provuar ende marketingun digjital tё fillojnë me kёtё fushё tё re pёr ti parё
ndryshimet pozitive dhe ndikimin e madhё nё biznes

